
	 OPĆINSKI SUD U GORAŽDU, stečajni sudija Muris Tatarin, u stečajnom postupku nad imovinom stečajnog dužnika ''Elektroakustik'' društvo ograničene odgovornosti Goražde, sa sjedištem na adresi Panorama bb. Goražde, matični registarski broj subjekta upisa MBS: 1-289, JIB: 4245006670005, nakon održanog ispitnog i izvještajnog ročišta dana 25.03.2024.godine, kome je prisustvovao stečajni upravnik Besim Hamidović, van ročišta, dana 27.03.2024. godine donio je sljedeće:


R J E Š E NJ E


	Zaključuje se stečajni postupak nad imovinom stečajnog dužnika ''Elektroakustik'' društvo ograničene odgovornosti Goražde, sa sjedištem na adresi Panorama bb. Goražde, matični registarski broj subjekta upisa MBS: 1-289, JIB: 4245006670005, zbog nedostatka stečajne mase.

	Nakon pravosnažnosti ovog rješenja navedeno privredno sruštvo brisat će se iz Registra društava kod Općinskog suda u Goraždu (MBS broj: 1-289) i svih javnih registara.

	Pravne posljedice zaključenja stečajnog postupka nastupaju u roku od osam dana od dana objavljivanja rješenja u ''Službenim novinama Federacije BiH''.

	Rješenje o zaključenju stečajnog postupka zbog nedostatka stečajne mase objavit će se na oglasnoj tabli suda, web stranici suda-elektronskoj tabli suda, na internet stranici FIA-e, a u ''Službenim novinama Federacije BiH'' objavit će se samo izreka rješenja.

[bookmark: _Hlk155700425]	Kopija rješenja dostavit će se Kantonalnom tužilaštvu BPK Goražde, Poreznoj upravi Federacije BiH i Upravi za indirektno oporezivanje BiH.


O b r a z l o ž e nj e

Predlagač Hrelja Kemal, osnivač društva „Elektroakustik“ d.o.o. Goražde, dana 04.09.2023. godine, odnosno 05.11.2023.godine podnio je prijedlog za otvaranje stečajnog postupka nad društvom „Elektroakustik“ d.o.o. Goražde,. U prijedlogu se navodi da je odlukom osnivača Društva utvrđen prestanak rada privrednog društva „Elektroakustik“ d.o.o. Goražde,  iz razloga platežne nesposobnosti. 

	Rješenjem ovog suda broj:  45 0 St 044980 23 St od 10.01.2024.godine otvoren je stečajni postupak nad imovinom stečajnog dužnika ''Elektroakustik'' društvo ograničene odgovornosti Goražde.

	U svom izvještaju od 15.03.2024.godine stečajni upravnik Besim Hamidović naveo je da stečajni dužnik nema imovine koja spada u stečajnu masu iz koje bi se mogli namiriti troškovi stečajnog postupka, da stečajni dužnik nije u stanju nastaviti poslovanje u cjelini ili dijelovima, da ne postoji mogućnost reorganizacije u postojećim uslovima, da stečajni dužnik ne obavlja djelatnost zbog koje je osnovan i registrovan od januara 2010.godine. Takođe, stečajni upravnik  predložio je sudu da donese rješenje o zaključenju stečajnog postupka i po pravosnažnosti rješenja brisati stečajnog dužnika iz sudskog registra.

	Stečajni upravnik je na ročištu održanom dana 25.03.2024.godine ostao kod navoda iz izvještaja istiću ći da je utvrdio da stečajni dužnik nema imovine koja spada u stečajnu masu.

	Stečajni povjerilac Porezna uprava Federacije BiH, Kantonalni porezni ured Goražde prihvatila je izvještaj stečajnog upravnika, i ista je saglasna da sud donese odluku u skladu sa prijedlogom stečajnog dužnika kojim će stečajni postupak zaključiti.

	Imajući u vidu naprijed izneseno, odnosno da stečajni dužnik nema imovine koja bi činila stečajnu masu, da nije u stanju nastaviti poslovanje, da ne postoji mogućnost reorganizacije, ovaj sud zaključuje da je prijedlog za zaključenje stečajnog postupka osnovan, te je u skladu sa članom 190. i 204. Zakona o stečaju (''Službene novine Federacije BiH'') donio rješenje kao u izreci.


                                           Stečajni sudija

         Muris Tatarin


Pouka o pravnom lijeku:
Protiv ovog rješenja stečajni povjerioci i stečajni dužnik imaju pravo žalbe u roku od 8 dana od dana objavljivanja u ''Službenim novinam F BiH''. Žalba se podnosi Kantonalnom sudu u Goraždu putem ovog suda.
